
薤露行

作者：曹操　東漢

惟漢廿二世，[1]所任誠不良。

沐猴而冠帶，知小而謀彊。

猶豫不敢斷，因狩執君王。

白虹為貫日，己亦先受殃。

賊臣持國柄，殺主滅宇京。

蕩覆帝基業，宗廟以燔喪。

播越西遷移，號泣而且行。

瞻彼洛城郭，微子為哀傷。〈《樂府詩集》卷二十七。〉

↑ 黃節《魏武帝詩注》謂「二十二」當作「廿二」。

此東漢作品在全世界都属于公有领域，因为作者逝世已经超过100年，且作品于1931年1

月1日之前出版。

